
Ատենախոսության թեման հաստատվել Է ԵՊՀ իրավաբանական
ֆակուլտետի գիտական խորհրդի կողմից:

Գիտական ղեկավար իրավաբանական գիտությունների
դոկտոր պրոֆեսոր
Ն.Ա. ԱՊԻՅԱՆ

Պաշտոնական ընդդիմախոսներ իրավաբանական գիտությունների
դոկտոր
Ռ. ԱՎԱԳՅԱՆ

իրավաբանական գիտությունների
թեկնածու
Գ. ՊԵՏՐՈՍՅԱՆ

Առաջատար կազմակերպություն ՀՀ ԳԱԱ Փիլիսոփայության և
իրավունքի ինստիտուտ

Պաշտպանությունը կայանալու է 2002 թ. հուլիսի 15-ին, ժամը 1100ին
Երևանի պետական համալսարանում գործող ԲՈՀ-ի իրավաբանական
գիտությունների գիտական աստիճաններ շնորհող 001 մասնագիտական
խորհրդի նիստում (375049, Ալեք Մանուկյան 1):

Ատենախոսությանը կարելի է ծանոթանալ Երևանի պետական
համալսարանի գիտաշխատողների ընթերցասրահում:

Սեղմագիրն առաքված է 2002 թ. հունիսի 15-ին:

Մասնագիտական խորհրդի
գիտական քարտուղար իրավաբանական գիտությունների

թեկնածու, դոցենտ
Ա.ԳԱԲՈՒԶՅԱՆ

Գրաղարան

2161- ASOL

Հետազոտվող թեմայի արդիականությունը. բոլոր մարդիկ
ծնվում են ազատ և հավասար իրավունքներով և արժա-
նապատվությամբ: Համաշխարհային հանրությունը, ելնելով նրա-
նից, որ պետության և հասարակության կողմից հասարակության
յուրաքանչյուր անդամի արժանապատվության և հավասար իրա
վունքի ճանաչումը հանդիսանում է ազատության, արդարության և
համընդհանուր իրավունքի հիմքը այն պաշտպանում է օրենքով:

Հասարակության յուրաքանչյուր անդամի հիմնական իրա
վունքներն իրենց մեջ ներառում են նաև սոցիալական ապահո-
վության իրավունքը, որն էլ իր հերթին ներառում է իր մեջ սոցիա
լական ապահովության իրավունքը գործազրկության, հիվան-
դության, հաշմանդամության, այրիության, ծերության կամ գո,
յության միջոցները մարդու կամքից անկախ հանգամանքների
բերումովկորցնելու և այլ դեպքերում:

Այդ առումով էլ հասարակության անաշխատունակ և
կարիքավոր անդամի նկատմամբ հոգ տանելն ու նրա նկատմամբ
խնամքը կազմակերպելն օբյեկտիվ անհրաժեշտություն է եղել
դեռևս վաղ ժամանակներից:

Մարդկային հասարակության վաղ ժամանակներում, երբ դեռ
չեն եղել պետականորեն կարգավորված սոցիալական ապա-
հովության օրենսդրական նորմեր, այդ գործառույթը հիմնականում
իրականացրել է եկեղեցին:

Կապիտալիզմի զարգացումը և կապիտալի կուտակումն առաջ
էր բերում բանվորական թվի հսկայական աճ և քանի որ կա-
պիտալիզմի վաղ շրջանում առանձնապես հոգ չէր տարվում աշխա-
տանքի պաշտպանության ուղղությամբ, <<ամեն տարի, ըստ պաշ-
տոնական վիճակագրության տվյալների, դժբախտ դեպքերից մա-
հացած բանվորների թիվը կազմել է Գերմանիայում մոտ 10 000
մարդ, Անգլիայում մոտ 4 000, Ֆրանսիայում մոտ 3 000, Ավստրո-
Հունգարիայում՝ մոտ 1300 և Ռուսաստանում (ոչ լրիվ տվյալներով)՝
մոտ 1700 մարդ>>:

Նման վիճակն օբյեկտիվ անհրաժեշտություն էր առաջացնում
ստեղծելու սոցիալական ապահովության օրենսդրորեն կարգա-
վորված կուռ համակարգ: Սոցիալական ապահովության գործ-
ընթացի իրավիճակն սկսել է արմատապես փոխվել 19-րդ դարի
վերջերից, երբ Գերմանիայում առաջին անգամ օրենք է ընդունվում
սոցիալական ապահովության մասին (1883 թ.), որով նախատեսվում
էր վարձու աշխատողին, նրա հիվանդության դեպքում, ցուցաբերել
նյութական օգնություն:

<<Գերմանիայում արդեն գոյություն ունի բանվորների պետական
ապահովագրությունը և այն ձեռք է բերվել սոցիալ-դեմոկրատիայի
երկարամյա, համառ պայքարի միջոցով>>,- դեռևս 1909 թվականին
նշել է Ստ. Շահումյանը: Հետևելով Գերմանիայի օրինակին՝ 1890-
ական թվականներին նույնանման օրենքներ են ընդունվում նաև մի

շարք երկրներում, այդ թվում Անգլիայում, Շվեյցարիայում, Ռուսաս-
տանում և այլն:

Սկզբնական շրջանում այդ օրենքներն ունեին գործողության
չափազանց սահմանափակ շրջանակ և կենսաթոշակի ու նպաստի
ձևով տրվող օգնության նվազ չափեր: Օրինակ Ցարական Ռուսաս-
տանում բանվորներին կենսաթոշակ էր նշանակվում միայն աշխա
տանքի հետ կապված մարմնական խեղում ստանալու դեպքում, իսկ
նրանց ընտանիքների անդամներին այդ նույն պատճառով
կերակրողի մահվան դեպքում:

Այդ օրենքներն այնուամենայնիվ, կարևոր նախապայման հան-
դիսացան հետագայում աշխարհի շատ երկրներում սոցիալական
ապահովության պետական համակարգի ձևավորման համար:

Այդ ժամանակներից սկսած սոցիալական ապահովության
շրջանակը գնալով սկսում ընդլայնվել ներառելով իր մեջ սո-
ցիալական ապահովության նոր ձևեր, կենսաթոշակների ու
նպաստների նոր տեսակներ, սոցիալական զանազան ծառայու-
թյուններ: -

Հետագայում, հատկապես երկրորդ համաշխարհային պատե-
րազմից հետո, սոցիալական ապահովությունն օրենսդրորեն ամրա-
գրվում է աշխարհի շատ երկրների սահմանադրություններում:

Աշխարհի <<երկրներից շատերի սահմանադրություններում,
հատկապես այն երկրների սահմանադրություններում, որոնք ըն-
դունվել են երկրորդ համաշխարհային պատերազմից հետո, դրույթ
ներ կան սոցիալական ապահովության իրավունքի (հաճախ սոցիա-
լական օգնության) մասին>>:

Ըստ Ֆրանսիայի 1958 թ. սահմանադրության որպես անձի սո-
ցիալ-տնտեսական իրավունք սեփականության իրավունքի, պրոֆ-
միությունների ազատությունների իրավունքի, գործադուլի և այլ
իրավունքների հետ միասին նշված է նաև երկրի կարիքավոր
քաղաքացիներին նյութական օգնություն սահմանելու իրավունքը:

Հնդկաստանի սահմանադրությունում, որտեղ խոսվում է մար-
դու և քաղաքացու հիմնական իրավունքների և ազատությունների
մասին, նշվում է. <<գոյատևելու իամար բավարար միջոցի իրա-
վունքը, երեխաների պարտադիր ուսուցման իրավունքը>>:

Նույն բանը կարելի է նկատել Արևմտյան կիսագնդի առանձին

երկրների սահմանադրություններում: Օրինակ. քաղաքացուն, ըստ
Բրազիլիայի սահմանադրության, առանձնապես սոցիալական բնույ-
թի լայն իրավունքներ են վերապահված, այդ թվում՝ <<աշխատանքի
իրավունք, հանգստի իրավունք, կրթության իրավունք, առողջության
պաշտպանության իրավունք, հաշմանդամության և գործազրկու-
թյան դեպքում՝ սոցիալական ապահովության իրավունք>>: Սոցիա-
լական ապահովության վերաբերյալ օրենսդրության ձևավորման ու
զարգացման մասին խոսելը Հայաստանում առանձին վերցրած՝
մինչև 1918 թվականը աննպատակահարմար է, քանի որ Արևելյան
Հայաստանը մինչ այդ, որպես առանձին նահանգ գտնվել է

Ցարական Ռուսաստանի կազմում և Հայաստանի տարածքում
գործել են Ցարական Ռուսաստանի օրենքները:

1918-1920 թթ. Հայաստանի առաջին Հանրապետությունում,
թեև երկրի քաղաքական անկայունությանն ու տնտեսական ծայրա-
հեղ քայքայվածությանը, այնուամենայնիվ, որոշակի աշխատանք է
կատարվում սովյալ բնակչությանը (այդ թվում՝ մեծ չափերի հասնող
գաղթականությանը) նպաստների վճարման հարցերի օրենսդրա
կան կարգավորման, աշխատատեղերի ստեղծման, հաշմանդամ-
ների, գաղթականների ու որբերի խնամքի կազմակերպման ուղղու-
թյամբ:

1920 թվականի նոյեմբերից հետո Խորհրդային Հայաստանի
իշխանությունների կողմից նույն թվականի դեկտեմբերի 21-ին
ընդունված դեկրետի համաձայն Խորհրդային Հայաստանի տարած-
քում սկսել են գործել Խորհրդային Ռուսաստանի այն օրենքները,
որոնք չեն հակասել Խորհրդային Հայաստանի օրենքներին, իսկ
ԽՍՀՄ-Ի կազմավորումից հետո Հայաստանում արդեն հիմնականում

սկսել են գործել սոցիալական ապահովության վերաբերյալ միու-
թյան օրենքները: Այս տեսակետից էլ այդ շրջանում սոցիալական
ապահովության վերաբերյալ օրենսդրության զարգացման հարցերը
հիմնականում կապված են Խորհրդային Միության օրենսդրության
զարգացման հետ:

Հայաստանի Հանրապետության անկախության հռչակումից հե-

տո նոր փուլ է սկսվում սոցիալական ապահովության վերաբերյալ
օրենսդրության զարգացման բնագավառում: Հանրապետության
իշխանությունների առաջ ծառացած կարևորագույն խնդիրներից
մեկն էլ բնակչության սոցիալական ապահովության կազմակերպ
ման հիմնահարցերն էին:

Խորհրդային Միության փլուզումից հետո Միության մեջ մտնող

նախկին հանրապետությունները, այդ թվում Հայաստանի Հանրա-
պետությունը, հայտնվեցին իրենց համար նոր քաղաքական ու
տնտեսական իրավիճակներում: Պետք էր ստեղծել նոր քաղա-
քական ու տնտեսական համակարգ, փոխել երկար ժամանակ հաս-
տատված ու ամրապնդված տնտեսական ձևերը և լուծել շուկա-
յական հարաբերություններին անցնելու բարդ խնդիրը:

Նախկին տնտեսական համակարգից նոր տնտեսական համա-
կարգին անցնելն իր հետ բերում էր լուրջ դժվարություններ, այդ
թվում՝ գործազրկություն, դրամի ահավոր չափերի հասնող արժե-
զրկում, ապրանքների թանկացում, որի հետևանքով տեղի էր ունե-
նում բնակչության աղքատացում և աղքատության բանակը հիմնա
կանում լրացնում էին գործազուրկները, փախստականներն ու կեն-
սաթոշակառուները:

Կատարված ուսումնասիրություններով պարզվել է, որ 1996
թվականին Հանրապետության աշխատունակ բնակչության (17-60
տարեկան) մոտ գործազրկությունը կազմել է 28,3%, իսկ առանձին
մարզերում այն ավելի բարձր չափերի է հասել: Օրինակ՝ Սյունիքի
մարզում՝ 60,5 տոկոս, Կոտայքի մարզում՝ 58,9 տոկոս, Լոռու մար-
զում՝ 53,8 տոկոս, Շիրակի մարզում՝ 53,8 տոկոս և այլն:

Գործազրկությունն իր հետ բերում էր նաև աղքատության աճ:
Ըստ կատարված սոցիալական բնույթի ուսումնասիրությունների,
1996 թվականի կտրվածքով, Հայաստանի բնակչության սոցիա-
լական պատկերը կազմել է. ոչ աղքատներ 45 տոկոս, աղքատներ՝
27 տոկոս և շատ աղքատներ 28 տոկոս: Ըստ որում, աղքատների
մեջ բնակչության ամենահաճախ հանդիպող խավերն էին.

- մեծ և բազմանդամ ընտանիքները,
- գործազուրկները,

թոշակառուները և հաշմանդամները,
- բավարար կրթական մակարդակ չունեցող անձինք:
Ըստ վիճակագրական տվյալների, շատ աղքատների շուրջ 36

տոկոսը կազմել են գործազուրկները:
Այդ պայմաններում ժողովրդավարության ուղին բռնած մեր

հանրապետության իշխանությունների համար հրատապ խնդիր էր
դառնում կանխել բնակչության նման բևեռացումը, ստեղծել սոցիալ-
տնտեսական միջոցառումների ամբողջական համալիր, որով հնա-
րավոր կլիներ ապահովելու անաշխատունակներին, գործազուրկ-
ներին, հղի և երեխամայր կանանց, կարիքավոր ընտանիքներին
նպաստներով, քաղաքացիներին՝ ծերության, հաշմանդամության և
կերակրողին կորցնելու դեպքում կենսաթոշակներով ապահովումը,

6

ինչպես նաև իրականացնել հիվանդությունների կանխարգելումը,
առողջապահության և սոցիալական բնույթի այլ միջոցառումների
իրագործումը:

Քննարկվող ժամանակաշրջանում սոցիալական ապահովու-
թյան բնագավառը կարգավորող օրենքների վերլուծությամբ փորձ է

արվում,
ա) նպաստել հանրապետությունում սոցիալական ապահո-

վագրության օրենսդրության զարգացման գործընթացին,
բ) ցույց տալ գործող օրենքների բացթողումները և ուղիներ

նշել դրանց վերացման համար,
գ) հարց բարձրացնել հիմնովին վերակառուցելու կենսաթոշա-

կային օրենսդրությունը, այն հաշվով, որ աշխատանքային
ինստիտուտին փոխարինելու գա սոցիալական ապահովու-

մնաու թյան ինստիտուտը:

2. Թեմայի մշակվածության աստիճանը. Վերը նշվածից ելնելով
էլ առավել սրությամբ է դրվում բնակչության սոցիալական ապա-
հովության խնդիրը, ուստի օբյեկտիվ անհրաժեշտություն չէ
առաջացել հիմնահարցի գիտական ուսումնասիրումը: Պետք է նշել,
որ արտասահմանյան շատ երկրներում տեսականորեն բավականին
համակողմանի կերպով ուսումնասիրվել, մշակվել ու ձևավորվել
զարգացած սոցիալական ապահովության օրենսդրություն: Սո-
ցիալական ապահովության հիմնահարցը բազմիցս ուսումնասիրվել
է նաև Ռուսաստանում: Ռուս մի շարք գիտնականների հետազոտու-
թյունների առարկա է դարձել խորհրդային ժամանակաշրջանի
սոցիալական ապահովության օրենսդրությունը 1:

Հայրենական իրավագիտությունում նշված հիմնահարցն այլ
ասպեկտով ուսումնասիրության առարկա է դարձել իրավաբա-
նական գիտությունների թեկնածու Հ.Հ. Հակոբյանի թեկնածուական
ատենախոսությունում, որտեղ հեղինակը քննարկել է Հայաստանի
Հանրապետության սոցիալական ապահովության պետական կառա
վարման մարմինների գործունեության իրավական կազմակեր-
պական հիմունքները: Փաստորեն հայրենական իրավագիտության
մեջ գիտականորեն ուսումնասիրված չէ խնդրո հիմնահարցը պատ

Տե՛ս в.с. Андреев, "Социальное обеспечение в СССР", Г. М., 1969 г., Е.И.
Астрахан, "Развитие законодательства о пенсия рабочим и служащим", г.
Москва, 1971 r., В.С. Сазонов, Я.М. Фогель, "50 лег советского социал
обеспечения", г. Москва, 1968 r., Н.А. Муравьева, "Соц. овеспечение в СССР",
г. Москва, 1956 г., в. Толкунова, "Пенсионное обеспечение рабочих и служащих
в СССР", Г. Москва, 1957 г.

մական զարգացման տեսանկյունից: Հետևաբար, սույն աշխա
տանքով փորձ է արվում որոշակիորեն լրացնել այդ բացը:

3. Հետազոտության նպատակը և խնդիրները: Սույն
ատենախոսության հիմնական նպատակն է ստեղծել համակողմանի
և ամբողջական աշխատանք նվիրված սոցիալական ապահո-
վության օրենսդրության զարգացմանը Հայաստանում 1918 թվակա-
նից մինչև 1995 թվականը: Նշված նպատակը պայմանավորել է

հետևյալ խնդիրների լուծումը.
սոցիալական ապահովության օրենսդրության ձևավորումը

Հայաստանի առաջին Հանրապետությունում:
Խորհրդային ժամանակաշրջանի սոցիալական ապահո-

վության օրենսդրության ձևավորումն ու զարգացումը՝ նպատակ
հետապնդելով բացահայտել խորհրդային օրենսդրության առանձ-
նահատկությունները,

Սոցիալական ապահովության օրենսդրական համակարգի
ձևավորումը և զարգացումը Հայաստանի երրորդ Հանրապե-
տությունում (մինչև 1995 թ.):

Հետազոտման ժամանակագրական շրջանակը:
Ատենախոսությունն ընդգրկում է 1918 թվականից մինչև 1995 թվա-
կանը: Պետականությունը երկար ժամանակ կորցրած Հայաստա-
նում 1918 թվականին ստեղծվեց բուրժուական առաջին հանրա-
պետությունը: 1920 թվականին նրան իրավահաջորդեց Խորհրդային
Հայաստանի Սոցիալիստական Հանրապետությունը: 1991 թվա+
կանին Հայաստանում հաստատվեցին նոր կարգեր: 1995 թ. ըն-
դունվեց նոր հանրապետության նոր սահմանադրությունը, որը
հաստատեց ժամանակակից սոցիալական քաղաքականության
իրականացման սկզբունքները մեր երկրում:

5. Հետազոտության գիտական նորույթը: Ատենախոսությունը
հայրենական գիտության մեջ սոցիալական ապահովությանը վերա-
բերող փաստորեն առաջին համալիր և համակողմանի աշխատանքն
է, որում փորձ է արվում հանգամանորեն լուսաբանել սոցիալական
ապահովության ձևավորումը և զարգացումը պատմական որոշակի
ժամանակաշրջանում, ինչպես նաև բացահայտել սոցիալական
ապահովության օրենսդրության առանձնահատկությունները Հա
յաստանի երեք հանրապետություններում: Այդ ֆոնի վրա առաջար-
կություն է արվում բարեփոխել և կատարելագործել սոցիալական

ապահովության օրենսդրությունն ընդհանրապես և կենսաթոշա-
կային օրենսդրությունը մասնավորապես: Այդ կարևոր խնդիրը
լուծելիս հասնել սոցիալական արդարության:

Այսպիսով, սույն հետազոտման գիտական նորույթը կայանում է
հենց հիմնահարցի դրվածքի մեջ:

6. Պաշտպանության են որվում խնդիրներ կապված հետևյալ
հարցերի հետազոտման հետ:

Արևելյան Հայաստանի քաղաքական, տնտեսական, սոցիա-
լական վիճակը Հայաստանի առաջին Հանրապետության կազմա-
վորման նախօրեին:

- Սոցիալական ապահովության օրենսդրության ձևավորումը
Հայաստանի առաջին Հանրապետությունում:

- Սոցիալական ապահովության օրենսդրության ձևավորումը
Խորհրդային Հայաստանում՝ մինչև նրա ՍՍՀՄ-Ի կազմի մեջ
մտնելը:

- Սոցիալական ապահովության օրենսդրության զարգացումը
Հայաստանում ՍՍՀՄ-Ի կազմի մեջ մտնելուց հետո մինչև Հայրե-
նական մեծ պատերազմը:

Սոցիալական ապահովության օրենսդրության զարգացումը
հետպատերազմյան տարիներին:

Կենսաթոշակներ, նպաստներ և սոցիալական ծառայու-
թյուններ կոլտնտեսությունների անդամներին:

Ընտանիքի, մոր ու մանկան իրավունքները սոցիալական
ապահովության բնագավառում:

Սոցիալական ծառայություններ և արտոնություններ:
- Սոցիալական ապահովության օրենսդրության ձևավորումը և

զարգացումը Հայաստանի Հանրապետությունում՝ նրա անկախա-
ցումից հետո մինչև ՀՀ գործող սահմանադրության ընդունումը և այդ
բնագավառում ձեռնարկված օրենսդրական միջոցառումները:

Սոցիալական ապահովության ոլորտում ձևավորված իրա-
վական նորմերի արդյունավետությունը և դրանց բարեփոխման
խնդիրները:

7. հետարության պինական ար
նախոսության հիմնական հետևությունները, եզրակացությունները և
առաջարկությունները որոշակիորեն կարող են նպաստել ներկայիս
գործող օրենսդրության կատարելագործմանը: Դրանք կարող են
օգտագործվել նաև հատուկ դասընթացներում, մասնավորապես

Երևանի պետական համալսարանի իրավաբանական ֆակուլ-
տետում և մյուս բուհերում սոցիալական ապահովության օրենս-
դրության զարգացման հարցերն ուսումնասիրելիս:

8. Հետազոտության տեսական և մեթոդաբանական հիմքերը:
Սույն ատենախոսության համար որպես տեսական բազա ծառայում
են խնդրո հիմնահարցով զբաղվող օտարերկրյա և հայ իրավաբան
գիտնականների աշխատությունները, ինչպես նաև նորմատիվ-իրա-
վական ակտերը, որոնք ընդունվել են հետազոտվող ժամանա-
կաշրջանում:

Հետազոտության օգտագործված աղբյուրների որոշակի մասը
կազմում են արխիվային նյութերը, որոնք գիտական շրջանա-
ռության մեջ են դրվում առաջին անգամ:

Ատենախոսության համար մեթոդաբանական բազա են հանդի
սացել հետևյալ ընդհանուր և մասնավոր մեթոդները, համընդհանուր
դիալեկտիկայի, համեմատական իրավագիտության, իրավաբանա-
կան և նկարագրական վերլուծության, համակարգային, կառուց-
վածքային, ինչպես նաև տրամաբանության կատեգորիաներն ու
օրենքները:

Ատենախոսության հիմքում ընկած են գիտական աշխատու-
թյուններ պետության և իրավունքի տեսությունից, պետության և
իրավունքի պատմությունից, սահմանադրական իրավունքից,
քաղաքական և իրավական ուսմունքների պատմությունից, հայ
գրականությունից, հայ ժողովրդի պատմությունից, սոցիալական
իրավունքից, սոցիոլոգիայից և այլն:

Ատենախոսության արդյունքների ամփոփումը: Ատենա-
խոսությունը նախապատրաստվել Է ԵՊՀ իրավաբանական ֆա-
կուլտետի Պետության և իրավունքի տեսության ու պատմության
ամբիոնում, որտեղ անցկացվել է աշխատանքի քննարկում և գրա-
խոսում: Ատենախոսության հիմնական դրույթներն արտացոլվել են
հեղինակի մի շարք հոդվածներում և ուսումնական ձեռնարկում,
որոնց ցանկը բերվում է:

Ատենախոսության կառուցվածքն ու ծավալը. Ատենախո-
սությունը բաղկացած է ներածությունից, երեք գլուխներից, 10
պարագրաֆներից, ամփոփումից և օգտագործված գրականության
ցանկից: Աշխատանքի ընդհանուր ծավալը կազմում է համա-
կարգչային 170 էջ:

Ատենախոսության համառոտ բովանդակությունը: Աշխատան
ներածականում համապատասխան փաստարկումներով հիմնա-
վորված են հետազոտվող թեմայի արդիականությունն ու նշա-
նակությունը, հիմնախնդրի գիտական մշակվածության աստիճանը,
ուսումնասիրության նպատակը, խնդիրները, հետազոտության մեթո-
դաբանական հիմքերը, գործնական նշանակությունը, գիտական
նորույթը:

Առաջին գլուխը, որը վերնագրված է <<Սոցիալական ապա-
հովության օրենսդրության ձևավորումը Հայաստանի առաջին Հան-
րապետությունում>>, բաղկացած է 2 պարագրաֆներից: Առաջին
պարագրաֆում տրված է Արևելյան Հայաստանի քաղաքական,
տնտեսական ու սոցիալական վիճակը առաջին համաշխարհային
պատերազմի ընթացքում, մինչև Հայաստանի առաջին Հանրա-
պետության կազմավորումը: Երկարատև պատերազմը, որը թուր-
քերի և ռուսների միջև մղվում էր հիմնականում Հայաստանի
տերիտորիայում, հիմնովին քայքայել էր երկրի տնտեսությունը, չէին
գործում արդյունաբերական ձեռնարկությունների մեծ մասը
պղնձարդյունաբերությունը, որի տեսակարար կշիռը նախապա
տերազմյան շրջանում կազմել էր երկրի արդյունաբերության շուրջ
45 տոկոսը, դադարել էր գոյություն ունենալուց: 1919 թվականին
արդյունաբերության համախառն արտադրանքը 1913 թվականի
համեմատությամբ կրճատվել էր 12 անգամ: Ծայրահեղ քայքայված
վիճակում էր գտնվում նաև գյուղատնտեսությունը: Բնակչությունը
մատնված էր սովի: Երկիրը լցված էր սոված և անտուն գաղ-
թականներով ու որբերով:

Քայքայված ու սովի մատնված, անիշխանության ու բախտի
քմահաճույքին թողնված երկիրը փրկելու նպատակով 1918 թ.
մայիսի 30-ին Թբիլիսիում գտնվող Հայոց ազգային խորհուրդը ի
լուր աշխարհի հրապարակում հետևյալ հայտարարությունը
<<Անդրկովկասի քաղաքական ամբողջության լուծումով և Վրաս-
տանի ու Ադրբեջանի անկախության հռչակումով ստեղծված նոր
դրության հանդեպ հայոց ազգային խորհուրդը իրեն հայտարարում
է հայկական գավառների գերագույն միակ իշխանությունը: Որոշ
ծանրակշիռ պատճառներով թողնելով մոտիկ օրերը, կազմել հայոց
ազգային կառավարություն՝ Ազգային խորհուրդը ժամանակավո-
րապես ստանձնում է կառավարության բոլոր ֆունկցիաները Հայ-
կական գավառների քաղաքական ու վարչական ղեկը վարելու
համար>>:

Թե ինչպիսի ծանր պայմաններում են գործի անցել Ազգային
խորհուրդն ու նրա կողմից կազմած կառավարությունը և պատ-
մությունը ինչ ծանր պարտականություն էր դնում տվյալ պահին
նրանց վրա, դա վառ կերպով ներկայացված է Հայաստանի առաջին
կառավարության նախագահ Հովհաննես Քաջազնունու հայտա-
րարության մեջ, որ նա արել է 1918 թ. օգոստոսի 3-ին Ազգային
խորհրդի 2-րդ նիստում. <<Բացառիկ ծանր պայմանների մեջ է գործի
անցել իմ կազմած կառավարությունը, նա կոչված է իրականացնելու
գործադիր իշխանություն մի պետության մեջ, որ դեռ նոր է ծնունդ
առել և տակավին դուրս չի եկել իր կազմակերպական առաջին
շրջանից, կառավարությունը չունի ոչ մի հենարան անցյալում, նա չի
հաջորդելու նախկին կառավարության, և հարկադրված սկսելու է
ամեն բան սկզբից, անձև քաոսի և ավերակների կույտից նա պետք է

ստեղծի կենսունակ և աշխատունակ մի մարմին... Չորս տարի տևած
ու տևող պատերազմը, Մեծ հեղափոխությունը, ռուսական զորքերի
անկանոն նահանջը մեր սահմաններից, կայսրության տարրա-
լուծումը, պատերազական ճակատի կրած մեր պարտությունը, տե-
րիտորիաների կորուստը, Անդրկովկասի բաժանումը անկախ պե-
տությունների, այս խառն ցնցումները չէին կարող չթողնել իրենց
հետևից ահռելի հետքեր: Տնտեսական կյանքի և ֆինանսական
դրության կատարյալ քայքայում, ապրանքների արտադրության և
փոխանակման դադարում, զինամթերքի ծանր աստիճանի պակա-
սություն, ամենաանհրաժեշտ ապրանքների բացակայություն կամ
սոսկալի թանկություն, ներմուծման բացարձակ ընդհատում, երկա-
թուղային հաղորդակցության ընդհատում, երթևեկության ուրիշ
միջոցների պակասություն, հարյուր-հազարներով հաշվվող անտուն
ու անսնունդ գաղթականություն, անապահով կացություն սահ-
մանների վրա և որպես անխուսափելի հետևանք այս բոլորի՝ անիշ-
խանություն: Ահա թե ինչպիսի պայմանների մեջ է կանչվել աշ-
խատանքի իմ կառավարությունը>>:

Առաջին պարագրաֆում՝ պատմական աղբյուրներից բերված
տվյալներով բնութագրելով քննարկվող ժամանակաշրջանում երկրի
տնտեսական ու սոցիալական նման վիճակը: հեղինակը գտնում է,
որ իրոք առաջին հանրապետության կազմավորման նախօրեին
երկիրն իրենից ներկայացնում էր մի <<անձև քաոս>> և ահռելի ծանր
պարտականություն էր դրված Հանրապետության իշխանություն-
ների առաջ:

Ատենախոսության առաջին գլխի երկրորդ պարագրաֆում, որ
կրում է <<Սոցիալական ապահովության օրենսդրության ձևավորումը

Հայաստանի առաջին Հանրապետությունում>> վերնագիրը, հետա-
զոտված են հանրապետության օրենսդիր և գործադիր մարմինների
կողմից շուրջ երկուսուկես տարվա ընթացքում ընդունված բոլոր
օրենսդրական ակտերը, որոնցում կարգավորվել են բնակչության
սոցիալական բնույթի խնդիրները: Ըստ կատարված վերլուծու-
թյունների, հեղինակը հանգել այն հետևության, որ չնայած երկրի
տնտեսության ծայր աստիճանի քայքայվածությանը, այնուամե-
նայնիվ, իշխանությունների կողմից զգալի աշխատանք է կատարվել
սովյալ բնակչությանը նյութական օգնություն ցուցաբերելու, գաղ-
թականների և որբերի համար կենցաղային պայմաններ ստեղծելու,
հաշմանդամ զինվորներին նպաստներ նշանակելու, նախկինում
նշանակված կենսաթոշակների չափերը բարձրացնելու, գործա-
զուրկների և աշխատունակ որբերի համար գործատեղեր ստեղ-
ծելու, համաճարակային հիվանդությունների դեմ պայքար կազ-
մակերպելու ուղղությամբ: Հանրապետության պառլամենտի կողմից

ընդունված օրենքների ու կառավարության կողմից ընդունված
որոշումների մեծ մասն ունեցել են սոցիալական ուղղվածություն և
նպատակամղված են եղել օրվա հրատապ խնդիրների լուծմանը:

Աշխատանքի երկրորդ <<Սոցիալական ապահովության օրենս-

դրության ձևավորումը և զարգացումը Խորհրդային Հայաստանում>>

վերտառությամբ գլուխը բաղկացած է 6 պարագրաֆներից: Այս
գլխում վերլուծված են սոցիալական ապահովության օրենս-
դրության զարգացումը ըստ փուլերի, այսինքն՝ Խորհրդային
Հայաստանի կազմավորումից հետո, մինչև նրա ՍՍՀՄ-Ի կազմի մեջ
մտնելը, դրանից հետո՝ մինչև Հայրենական մեծ պատերազմը և
պատերազմից հետո ընկած ժամանակաշրջանում, մինչև Հայաս-
տանի անկախացումը:

Հայտնի է, որ Խորհրդային Հայաստանի կազմավորումից հետո,
սկզբնական շրջանում թեև նա համարվում էր անկախ հանրա-
պետություն, սակայն նրա տերիտորիայում մասամբ գործում էին
Խորհրդային Ռուսաստանի առանձին օրենքները: Իսկ ԽՍՀՄ-Ի

կազմի մեջ մտնելուց և երկար տարիներ գտնվելով նրա կազմում,
մեր օրենսդրությունը, այդ թվում նաև սոցիալական ապահովության

վերաբերյալ օրենսդրությունը զարգացել է ԽՍՀՄ-Ի օրենսդրության
շրջանակներում: Այս գլխի առաջին պարագրաֆում տրված է

Հայաստանում խորհրդային կարգերի հաստատումից հետո հեղա-
փոխական իշխանությունների (այդ թվում Հեղկոմի) կողմից
ձեռնարկված սոցիալական բնույթի միջոցառումները: Նշվում է, որ

դաշնակցական կառավարությունը զգալի աշխատանք էր կատարել
երկիրը ճգնաժամային վիճակից դուրս բերելու համար, սակայն
հարևան երկրների հետ շարունակվող ընդհարումները, ինչպես նաև
ներքին խռովությունները հնարավորություն չէին ընձեռել ժողովրդի
նյութական դրությունը շատ թե քիչ չափով բարելավելու համար:

Հեղկոմը 1920 թ. նոյեմբերի 29-ի դեկլարացիայում շարադրում է
հայ ժողովրդի վերածննդի ծրագիրը և Հեղկոմն անցնելով
իշխանության գլուխ ձեռնամուխ է լինում Նրանում նշված խնդիր-
ների իրագործմանը: 1920 թ. դեկտեմբերի 20-ին Հայաստանի Հեղ-
կոմի որոշմամբ ստեղծվում <<Աշխատանքի և սոցիալական
ապահովության>> ժողկոմիսարիատ, իսկ դեկտեմբերի 26-ին Աշխա+
տանքի և սոցիալական ապահովության ժողկոմի որոշմամբ քաղաք-
ների և շրջանների հեղկոմներին առընթեր ստեղծվում են Աշխա-
տանքի և սոցիալական ապահովության բաժիններ:

1920 թ. դեկտեմբերից մինչև 1921 թ. փետրվարն ընկած ժամա-
նակաշրջանում հանրապետության իշխանությունները եռանդուն
գործունեություն են ծավալում երկրում տնտեսական ու հասա-
րակական հին կառուցվածքի վերացման և նոր պետական ապարա-
տի ստեղծման ուղղությամբ: Միաժամանակ լուրջ միջոցառումներ
են ձեռնարկվում բնակչության սոցիալական վիճակի բարելավման
ուղղությամբ: Հեղկոմի 1921 թ. դեկտեմբերի 21-ի դեկրետով վերաց-
վում է Հայաստանի տերիտորիայում Ռուսական կայսրության <<հա-
վաք օրինաց>>-ի կիրառումը և ՀԽՍՀ տարածքում գործող օրենքներն
են համարվում Խորհրդային Ռուսաստանի օրենքները, այն փոփո-
խումներով, որ կմտցնեն Հայաստանի հեղկոմն ու իրավասու այլ
մարմինները:

Այդ շրջանում Հեղկոմի և իրավասու մարմինների օրենսդրական
միջոցառումները բնութագրելիս, հեղինակը գտնում է, որ դրանք
ընդունվել են ժամանակի թելադրանքով և հիմնականում ուղղված
են եղել բնակչության սոցիալական խնդիրների լուծմանը:

Աշխատանքի երկրորդ գլխի երկրորդ պարագրաֆը նվիրված է
սոցիալական ապահովության վերաբերյալ այն օրենքների և որո-
շումների քննարկմանը, որոնք իրավասու մարմինների կողմից
ընդունվել են Խորհրդային Հայաստանը ԽՍՀՄ կազմի մեջ ընդ-
գրկվելուց հետո, մինչև Հայրենական մեծ պատերազմը, իսկ երրորդ
պարագրաֆում՝ Հայրենական պատերազմից հետո մինչև
Հայաստանի Հանրապետության անկախացումը: Պետք է նշել, որ
հենց այդ շրջանն էլ համարվել է սոցիալական ապահովության
օրենսդրության բուռն զարգացման ու կատարելագործման ժամա-

նակաշրջան: Ըստ հեղինակի ԽՍՀՄ-Ի օրենսդրության շրջանակ-
ներում տեղայնացվել, զարգացել ու կատարելագործվել է նաև
սոցիալական ապահովության վերաբերյալ օրենսդրությունը Խոր-
հրդային Հայաստանում:

Աշխատանքում քննարկվել են բազմաթիվ օրենքներ և ենթա-
օրենսդրական ակտեր, որոնք վերաբերում են կենսաթոշակներին,
նպաստներին, սոցիալական զանազան ծառայություններին, ինչպես
նաև ծերերին, հաշմանդամներին, բազմազավակ ընտանիքներին,
կարիքավոր այլ քաղաքացիներին, Հայրենիքի և ժողովրդի հանդեպ
աչքի ընկնող ծառայություններ մատուցած քաղաքացիներին, պե-
տական տարբեր տեսակի արտոնություններ և երաշխիքներ սահ-
մանելուն: Ըստ վիճակագրական և պատմական տվյալների, մինչև
Հայրենական մեծ պատերազմը զգալի չափով բարելավվել էր աշ-
խատավորության նյութական բավարարվածությունը: 1934-1940 թթ.
արդյունաբերության մեջ աշխատող բանվոր-ծառայողների աշխա-
տավարձն աճել էր շուրջ 25 տոկոսով: Զգալի չափով ավելացել էր
կոլտնտեսականների դրամական եկամուտը: Հանրապետության
բնակավայրերում հսկայական չափերի էր հասել բնակարանային
շինարարությունը: Բարձրացել էր բնակչության գնողունակությունը,
բարելավվել էր հիվանդների բուժսպասարկման գործը: Աճել էր
բնակչության թիվը: Եթե 1937 թվականին հանրապետության
բնակչության թիվը կազմել էր 1 միլիոն 121 հազար, ապա 1940 թ.
այն հասել էր |1 միլիոն 300 հազարի: 1940 թվականին հանրա
պետության յուրաքանչյուր 1000 բնակչին ընկնում էր 41,2 ծնունդ և
13,8 մահացություն:

Պատերազմը երկար ժամանակ կասեցրեց ինչպես Խորհրդային
Միության ողջ ժողովուրդների, այնպես էլ հայ ժողովրդի խաղաղ
ստեղծագործական աշխատանքը: Թեև պատերազմական տարի-
ների դժվարություններին, այնուամենայնիվ այդ ընթացքում նույն-
պես երկրի իշխանությունների կողմից ընդունվում են մի շարք
օրենսդրական ակտեր, որոնք թելադրված էին պահի անհրաժեշ-
տությամբ:

Աշխատությունում մեծ տեղ է հատկացված հատկապես 50-
ական 60-ական թվականներին ընդունված օրենսդրական ակտերի
քննարկմանը, քանի որ հենց այդ ժամանակաշրջանում առավել մեծ
չափով ուշադրություն դարձվեց բնակչության սոցիալական խնդիր-
ների լուծմանը:

Երկրորդ գլխի 4-րդ պարագրաֆում տրված է գյուղի բնակ
չության սոցիալական խնդիրները կարգավորող օրենսդրության

լուսաբանումը:
Ըստ վիճակագրական տվյալների, յոթնամյակի տարիներին

(1959-1966) գյուղն աննախադեպ վերելք ապրեց, ավարտվեց
Արփա-Սևան ջրատարի կառուցումը, հանրապետությունում կառուց-
վեցին մեծ քանակությամբ ջրամբարներ, որի շնորհիվ ավելացան
ջրովի հողատարածությունները: Գյուղում հսկայական չափերի
հասավ անհատական բնակարանային շինարարությունը, կառուց-
վեցին դպրոցներ, ակումբներ, հիվանդանոցներ, բնական գազը
մուտք գործեց գյուղ, հիմնովին փոխվեց գյուղի սոցիալական պատ-
կերը:

50-ական թվականների վերջին և 60-ականների սկզբներին
ՍՍՀՄ-ում և ՀՍՍՀ-ում ընդունվում են մի շարք օրենքներ, որոնցով
կարգավորվում են գյուղի բնակչության սոցիալական հարցերը:
1964 թ. հուլիսի 15-ին ՍՍՀՄ Գերագույն խորհրդի նախագահությունն
ընդունում է օրենք <<Կոլտնտեսությունների անդամների կենսա-
թոշակների և նպաստների մասին>> կոլտնտեսություններում սոցիա-
լական ապահովության կայուն համակարգ մտցնելը օրենսդիրը
մեկնաբանել է հետևյալ կերպ. <<Ներկայումս ստեղծվել է համակող-
մանիորեն զարգացած հզոր էկոնոմիկա, որը սովետական պետու-
թյանը հնարավորություն է տալիս սիստեմատիկորեն բարձրացնելու
ժողովրդի բարեկեցությունը և ավելի լրիվ բավարարելու նրա աճող
պահանջմունքները: Ներկայումս հնարավոր է կոլտնտեսություն-
ներում մտցնել սոցիալական ապահովության ավելի կայուն սիս-
տեմ, ծերության, հաշմանդամության, կերակրողին կորցնելու դեպ+
քերում կենսաթոշակներ և կոլտնտեսության անդամ կանանց համար
հղության և ծննդաբերության նպաստներ սահմանելու միջոցով>> 1:

Երկրորդ գլխի վերջին երկու պարագրաֆներում քննարկված են

ընտանիքի մոր ու մանկան իրավունքներին, ինչպես նաև սոցիա+
լական տարբեր ծառայություններին և արտոնություններին վերա-
բերվող օրենսդրական նորմերը:

Աշխատանքի երրորդ գլուխը, որը վերտառված է <<Սոցիալական
ապահովության օրենսդրության ձևավորումը և զարգացումը
Հայաստանի Հանրապետության անկախացումից հետո>>, բաղկա-
ցած է երկու պարագրաֆներից:

Առաջին պարագրաֆում վերլուծված են անցումային շրջանում
երկրում ստեղծված տնտեսական դժվարություններն ու որպես դրա
հետևանք բնակչության սոցիալական ծանր վիճակը, նրա շերտա-

1 Տե՛ս Սոցիալական ապահովությունը ՍՍՀՄ-ում, Եր., 1970 թ., էջ 226:

վորումը, գործազրկության աճը, բնակչության բևեռացումը հա-
րուստների և աղքատների: Այդ շրջանում հանրապետության ներքին
դժվարությունները, արտաքին շուկայի հետ տնտեսական հարա-
բերությունների խզումը <<խիստ ծանր է անդրադարձել բնակչության
կենսամակարդակի վրա, տարեց տարի նվազել են պետբյուջեի
եկամուտները>>: Արդյունաբերական խոշոր ձեռնարկությունների ան
գործության մատնվելը, երկրի ղեկավարության կողմից անհեռատես
քաղաքականություն վարելը, ըստ հեղինակի, սոցիալիստական
տնտեսավարման ձևից շուկայական հարաբերություններին անց-
նելու գործընթացին հախուռն և տարերային բնույթ տալը, երկրի
տնտեսությունը հասցրել է ճգնաժամային վիճակի: Ըստ վիճակա+
գրական տվյալների, զբաղված անձանց տեսակարար կշիռն աշ-
խատանքային ռեսուրսներում 1992-1996 թթ. դրսևորվել է նվազման
կայուն միտումով և եթե այն 1992 թ. կազմել է 76,6 տոկոս, 1996 թ.
66,7 տոկոս: Որպես դրա հետևանք երկրում ավելացել էոգոր-
ծազուրկների թիվը և 1991-1995 թթ. գործազրկությունը հանրա-
պետությունում կազմել է 28,3 տոկոս, իսկ առանձին մարզերում
ընդհուպ մինչև 60 տոկոս>> որոնք էլ համալրել են աղքատների
բանակը:

Համաձայն կատարված հետազոտությունների՝ անցումային
շրջանում (1995-1997 թթ.) տնային մեկ տնտեսության եկամուտները
կազմել են 38,836 դրամ, այդ թվում մեկ անձի հաշվով 1194 դրամ:
մինչդեռ տնային տնտեսությունների ամսեկան համախառն ծախ-
սերն ըստ միջազգային մոտեցումների կողմնորոշման, պետք է
լինեին մեկ տնային տնտեսության հաշվով 66979 դրամ, մեկ անձի
հաշվով՝ 18844 դրամ: Կատարված ուսումնասիրությունները ցույց
են տվել, որ միայն մեկ տարում (1993-1994 թթ.) Հայաստանում
զգալի չափով ավելացել է աղքատ բնակչության թիվը, ընդ որում
քաղաքներում՝ շուրջ 20 տոկոսով, գյուղերում շուրջ 12 տոկոսով:

Այս պարագրաֆում հանգամանորեն ներկայացված են նաև
իշխանությունների կողմից ձեռնարկված այն միջոցառումները,
որոնք նպատակամղված են եղել բնակչության սոցիալական վի-
ճակի բարելավմանը:

Վերջին գլխի վերջին պարագրաֆում, որը վերնագրված է
<<Սոցիալական ապահովության ոլորտում ձևավորված իրավական
նորմերի արդյունավետությունը և դրանց բարեփոխման խնդիր-
ները>>, քննության է առնվում Հայաստանի անկախության պահից

- Տե՛ս Ազգային զեկույց Հայաստանի սոցիալական վիճակը և աղքատությունը, Եր.,
1996 թ., էջ 46:

սկսած՝ մինչև նոր սահմանադրության ընդունումը ընկած ժամանա-
կաշրջանում բնակչության սոցիալական ապահովության հետ
առնչվող հարցերի կարգավորման ուղղությամբ իշխանությունների
կողմից ընդունված օրենսդրության գործունեության արդյունա-
վետությունը և ուղիներ են նշվում այդ բնագավառի օրենսդրության
կատարելագործման համար:

Ամփոփման մեջ տրված են ատենախոսությունում կատարված
ուսումնասիրությունների և վերլուծությունների համակարգված եզ-
րահանգումները:

Ատենախոսության հիմնական դրույթներն արտացոլվել են
հեղինակի հետևյալ հրապարակումներում

1. <<Սոցիալական ապահովագրության և սոցիալական ապա-
հովության իրավական կարգավորումը Հայաստանի Հանրապե-
տությունում>>, Իրավագիտության հարցեր (ԵՊՀ իրավաբանական
ֆակուլտետի հետազոտությունների կենտրոն) Եր., 1997 թ., թիվ 2,
էջ 38-40 (4 էջ):

2. <<Աշխատանքային ստաժի իրավական կարգավորումը>>,
Իրավագիտության հարցեր, 1998 թ., թիվ 2, էջ 21-25 (5 էջ):

3. Սոցիալական ապահովության իրավունք (ուսումնական
ձեռնարկ), Եր., ԵՊՀ հրատարակչություն, 2000 թ., 82 էջ:

4. <<Աշխատանքային կենսաթոշակներ>>, Եր., ԵՊՀ հրատարա-
կչություն, 2000 թ., 28 էջ:

5. <<Սոցիալական ապահովության օրենսդրության ձևավորումը
Հայաստանի առաջին Հանրապետությունում>>, Իրավագիտության
հարցեր (գիտական աշխատությունների միջբուհական ժողովածու)
Եր., 2000 թ., թիվ 3-4, էջ 75-79 (5 էջ):

Диссертация на соискание ученой степени кандидата юридических

история политических и правовых учений).

по адресу 375049, г. Ереван 49, ул. A Манукяна 1, в
Ереванском государственном университете.

PE 3 M Е

Проблема социального обеспечения населения была и
остается важнейшей задачей демократического государства. В
настоящей работе предпринята попытка комплексно анализиро-
вать развитие законодательства социального обеспечения Ap-
мении, начиная с законодательных актов, принятых властями
Первой Республики до принятия новой Конституции Третьей
Республики. До последнего времени в литературе бытовало
ошибочное мнение, что дашнакское правительство
1918-1920 не предприняло никаких мер по улучшению со-
циальных условий населения. Между тем данной работе автор
пришел к заключению, что армянское правительство и парла-
мент Первой Республики приложили большие усилия по оказа-
нию материальной помощи голодающему населению страны,
огромному количеству беженцев, по организации ухода за боль-
шим ЧИСЛОМ сирот, по увеличению ранее установленных разме-
ров пенсий, по назначению пособий нуждающимся гражданам, a
также оказанию разного рода социальных услуг населению.

В диссертации подробно широко рассмотрены принятые в
рамках союзного законодательства соответствующими органа-
ми Советской Армении законы и подзаконные акти, относящие-
ся к пенсиям, пособиям и социальным услугам.

Глубоко разносторонне исследованы в ней также приня-

тые властями РА после провозглашения ее независимости до
1995 г. законы и подзаконные правовые акты. Одновременно от-
мечены серезные недостатки в социальном обеспечении населе-
ния рассматриваемого периода, определены пути развития зако-
нодательства социального обеспечения и его дальнейшего
вершенствования.В диссертации обобщен положительный опыт развития за-
конодательства социальном обеспечении трех республиках
Армении дан ряд рекомендаций по использованию его основ-
ных, наиболее важных достижений в будущем.

